:BOMBA!
Ariadna clamé en sesion:

v
V.
“no vean todo en blanco y negro; 1{»
si no hubo coordinacidn, b
pueden ir por su reintegro”. y

LosKéekiano'oby las Kaaxo'
axo'ob se ha
Afrépolos a fodeqy 0 2@ SUS corralest

Mayatek wa bix u ye’esa’al maaya yéetel
tecnologiae’ ma’ jaatsal u maano’obi’

Ba’axten tsikbal yaan yéok'olal
u aplicacidnil maaya t’'aan ich
tecnologiae’ unaj u beeta’al ich
kdastelan t'aan wa ichil u ldak’
t'aan wa maaxo'ob t'anik mayae’
laj yaan u ba'ax k'a’'abéet ti’ ti'al u
tsikbaltik ichil u yaax t'aano’obi.

U meyajil Mayatek tu kaxtaj
bix u nuukik le je’ela’: ku béeytal
yéetel yaan k beetik, le o'olal
beetchaj nojmtuch’'tambal
tu ktuchil Gran Museo del
Mundo Maya tu noj kaajil Jo',
tu'ux je'ets’ jejelaas ba'axo’ob ku
suut tu bak’pachil t'aan yéetel
inteligencia artificial, tulaakal
ich maya.

Meyaje’ tu much’aj maaxo’ob
t'anik maya ba’ale’ beyxan
maaxo’ob ma’, ba'ale’ madaxo’ob

tdan u kaxtik u beetik tGtumben
ba’alo’ob ti'al u tdakbesa’al le
t'aano)’, je’el bix videojuegos
ti'al paalal tu'ux ku béeytal u
yila'al bix u kuxtalil kaaj, wa
jump’éel robot ku yu'ubik ba’al
yéetel ku ntukik ba’al ich maya,
beyxan uldak’ jejeldas ba’'alo'ob
je’el bix tsikbalo’ob, talleres
yéetel mesas panel. Tuldakal le
ba’'alo’'obo’ jbeeta’abo’ob ti'al u
mu’'uk’ankiunsa’al t'aan yéetel
kuuchilo’'ob tu'ux ku tdakbesa’al,
yéetel ti'al u k’'uchuil tu'ux
ma’ suuka’an u yu'uba’al mix u
xo0'okoli’.

“Taan u binetik ka’ach
u beeta’al jump’éel meyaj
beya), tu'ux ka taakbesa’ak le
ka'ap’éel ba'alo’'oba’: t'aan yéetel

Ts'iib yéetel oochel: Astrid Sanchez /P 5

tecnologia, tumen ma’ jaats
yaniko'obi, tu ya’alaj Daniel
Rodriguez, maax chiikbesik u
videojuego Mayan Trip.

Leti’e’ ma’ tdan u t’anik
maya, ba’ale’ u yilik tulaakal
ba’ax ku beeta’al ti'al u
tdaakumuk’ta’al t'aane’, ku
péeksik u yéol ti'al u kanik
uldak’ u t’'aanilo’ob maya tumen
beey kun béeytal u meyajtik
tiumben ba’alo’ob ti’al u yutsil
le t'aano’.

Kex taanka’ab ti’ le tu'ux
j-auch le tsikbalo’ mu'uk’a’an
u jt'a’anik kaastelane’, yanchaj
maax a’alik k’a’anan u beeta’al
meyajo’ob beya), je’ex tuchik u
t’aan Rodrigo Gémez, juntiul
maax taan u kanik maya tu

kuduchil Instituto Municipal
para el Fortalecimiento de la
Cultura Maya.

“Kin tukultik jach k'a’anan
tumen ku péektsilta’al u
k’'a'abéetkunsa’al t'aan ti'al u
maas chiikbesa’al, mayaobe’
laayli’ wey yano’obe’, ba'ale’
t'aane’ tdan u sa’atal’, tu ya’alaj.

U muuch'’il U Péekbal
Waye), ikil u muul meyaj yéetel
uldak’ ya'abach maak ku péek
yéok’'olal t'aane’, tu beetaj
nojmuuch’tambal tu'ux taakpaj
Michael Running Wolf, junttul
u ingenieroil software ti’ u
Iu'umil Estados Unidos, maax
ku meyaj yook'olal maasewal
t'aano’ob yéetel inteligencia
artificial.



